
TÍTULO DO PROXECTO: POR QUE NON?, RECÍCLATECOIRÓN.
INTRODUCIÓN

Dende fai xa varios anos vimos percibindo no centro a necesidade de complementar os coñecementos que o alumnado ten asimilado con respecto ao medio ambiente e que se traballan de forma transversal en tódalas áreas de coñecemento e relacionalos coa realidade máis próxima. Percibimos cómo ao alumnado lle preocupa o coidado do noso planeta, é sensible ante os graves perxuicios que o ser humano está cometendo. Polo tanto para que o alumnado sexa consciente da necesidade de conservar o noso medio, consideramos necesario facelo dun xeito teórico-práctico. Así, decidimos traballar  o coidado do noso planeta con unha dobre finalidade: Por un lado actuar de xeito responsable cos residuos que xera o noso centro e por outro implicar ao alumnado do noso centro neste traballo que, de seguro, se extrapolará ao seu entorno máis próximo.


Os organismos internacionais solicitan cada vez con máis fervor a necesidade dunha modificación nos coñecementos que debe adquirir o alumnado. A introducción das competencias supón establecer relacións teórico – prácticas por un lado e ser capaces de que o alumnado execute as aprendizaxes na realidade máis próxima.
OBXECTIVOS

1.- Obxectivos xerais do centro en relación ao Programa de Reciclaxe:

- Minimizar os efectos medioambientais na xestión dos residuos que xera o noso centro.
- Dar a coñecer este proxecto a toda a comunidade educativa.

- Ofrecerlle a toda a comunidade educativa a posibilidade de facer un bo uso dos residuos.
- Facilitar o proceso de reciclaxe nas distintas dependencias do noso centro.

- Colaborar co entorno máis próximo na recollida selectiva dos residuos: papel, cartón, plásticos, vidrio, orgánicos…etc.

- Ofrecer ferramentas virtuais para o coñecemento da xestión dos residuos e da súa reciclaxe.
2.- Obxectivos para o alumnado:

- Coñecer os procedementos que deben seguir para unha boa reciclaxe: contenedores, residuos…
- Manter unha actitude positiva ante a reciclaxe e responsable co medio ambiente.

- Potenciar a posta en práctica na regla das catro “R” (Reducir, reutilizar, reciclar e recuperar).

- Protagonizar de forma diaria a responsabilidade persoal de xeito autónomo coa recilaxe dos residuos que xeran de forma individual: papeis, plásticos, orgánicos, pilas…
- Despertar o interese por coñecer outras vertentes existentes para o coidado do medio ambiente Galego: flora, fauna, responsbilidade cidadá…etc.
3.- Obxectivos para o profesorado:

- Axudar ao profesorado no establecemento de relacións entre os contidos presentados teóricamente e a práctica no seu entorno máis próximo.

- Darlle a coñecer os puntos de reciclaxe que existen no centro para que llo traslade ao alumnado.

- Utilizar os diversos procedementos e materiais didáctico-pedagóxicos para a adquisición das competencias básicas en relación coa reciclaxe e coidado do medio ambiente (Traballo por proxectos, integración das TIC, proxectos de investigación-acción…etc). 

4. –Obxectivos coa Comunidade Educativa:

- Potenciar a comunicación coa comunidade educativa neste eido da reciclaxe coa finalidade de trasladar ás vivendas das familias o traballo que se desenvolve no centro.

- Manter informada á comunidade educativa en relación ao desenvolvemento deste proxecto.

- Facer partícipes as familias na regla das catro “R” a través de actividades colaborativas familias-escola.

- Intensificar a reciclaxe no entorno máis próximo e colaborar coas institucións do entorno (Concello) para un mellor funcionamento da xestión dos residuos do noso centro.

Organización, desenvolvemento e metodoloxía
a) Cómo se integra o proxecto na vida do centro.

Para a posta en funcionamento deste proxecto será necesario previamenta posuir os contenedores necesarios para unha boa recollida selectiva dos residuos. Cando isto sexa posible poderemos iniciar os procedementos e actividades relacionadas co acto físico de reciclar; é decir, levar o residuo ao contenedor correspondente.

De tódolos xeitos, xa dende o inicio de curso todo o profesorado do noso centro está participando activamente neste proxecto (sobre todo dende os distintos equipos e comisións que temos no centro: TIC, EACE, Comisión de contos, Biblioteca Escolar e Normalización Lingüística).
No noso centro vimos organizando dende fai dous anos un Proxecto Documental Integrado no que todo o alumnado do centro, o profesorado nas súas titorías, as comisións e equipos que existen no noso centro e a comunidade eduativa (concello, familias, institucións…) abordamos un tema de traballo.
Mentres o ano pasado o tema central foi a “Multiculturalidade”, este ano leva por nome “O coidado do noso contorno” e nel insírense actividades de tódolos ámbitos de expresión e de variada execución:  teatros, raps, actividades dixitais, presentacións, exposicións sobre a flora e fauna galega, videocontos, o xornal escolar, análise de literatura galega, exposicións sobre a importancia e os pasos para unha boa reciclaxe, unidades didácticas para infantil e primaria sobre a reclaxe na escola, creación de contidos multimedia sobre a reciclaxe…etc.
Este proxecto está dividido en tres parte: a flora galega e o seu coidado, a fauna galega e o seu coidado e cidadáns responsables. Nesta última parte a reciclaxe vai xogar un papel moi importante.

Para o desenvolvemento deste proxecto de reciclaxe no noso centro e englobado nun máis amplo (O Proxecto Documental Integrado) abordaránse, entre outras, actividades como:
· DESIGNAR RESPONSABLES DA RECICLAXE NA AULA: FUNCIÓNS:

1. Coller a bolsa e levala ó contenedor axeitado.

2. Apagar as luces, ordenadores, baixar persianas…

· O ALUMNADO FORMARÁ UNHAS PATRULLAS DE RECICLAXE NO PATIO. FUNCIÓNS:
1. Facer un seguimento sobre o proceso que segue o alumnado para reciclar nos momentos do recreo.
2. Explicarlle ao alumnado que non o fai de forma axeitada a maneira de reciclar correctamente.
· POWER POINT PARA TODO O CENTRO: SOBRE A IMPORTANCIA, MANEIRAS DE RECICLAR, A REGRA DAS CATRO “R” E TODA INFORMACIÓN RELATIVA AO PROCESO DE RECICLAXE: Contenedores, tipos de envases, a regla das catro R…
· SESIÓNS DE CINE SOBRE CURTAS OU DOCUMENTAIS SOBRE A IMPORTANCIA DA RECICLAXE NO NOSO PLANETA CON OBRADOIROS DE RECICLAXE DE PAPEL COMO ACTIVIDADE DE POSTA EN COMÚN.

· Desenvolvemento dunha campaña publicitaria para fomentar a reciclaxe en distintos formatos: papel, dixital, debuxo libre…

· XOGOS DIXITAIS: O xogo dos residuos de Sogama e outros que estarán a disposición do alumnado e profesorado.
· O BLOGUE: RECÍCLATE COIRÓN. Elaborarase un blogue que recollerá tódalas actividades que se vaian abordando nas aulas e no centro.
· Exposicións sobre a reciclaxe cos contenedores, cores e residuos.

· Unidades didácticas relacionadas co traballo por proxectos sobre reciclaxe en Educación Infantil e Primaria.

AVALIACIÓN
A avaliación deste programa realizarase atendendo aos obxectivos establecidos para o centro, o alumnado, o profesorado e a comunidade eduativa.

Realizarase unha avaliación global entre todo o profesorado, alumnado e familias a través dun cuestionario des satisfación que aportará datos sobre os posibles erros e as propostas de mellora.

Ao longo do desenvolvemento do programa e con instrumentos avaliadores como a observación directa e a recollida de datos realizarase unha avaliación formativa que axudará a ir introducindo as modificacións oportunas ó longo do curso escolar.
